
 Қазіргі таңда Қазақстан мектептерінде – жас ұрпақтың біліктілігін ғана қалыптас-

тырып қоймай, олардың бойында ақпаратты өздері іздеп табатын және талдай алатын, 

сонымен қатар оны өмірлерінде тиімді пайдалана білетін, жылдам өзгеріп жатқан заманға 

лайықты өмір сүріп, қызмет етуге қабілетті тұлғаны қалыптастыру болып отыр [1]. Ондай 

бәсекеге қабілетті тұлғаны қалыптастыру үшін білім алушыларды ізденушілікке, өз бетінше 

жұмыс жасауға, бақылау мен зерттеуге, зерттеу нәтижелерін жинақтап, қорытынды жасай 

білуге үйрету мектеп қабырғасынан басталуы қажет. Зерттеушілік білігі мен дағдылары 

бүгінгі күні ғылыммен айналысатын адамдарға ғана тән емес, түрлі саладағы әрбір адамның 

әрекетіне қажет. Зерттеуші-оқушы өзінің табиғатынан зерттеуге бейім келеді. Білуге 

құмарлық, бақылау жасауға талпыныс, өзінше эксперимент жүргізуге баланың балалығымен 

бірге жүретін процесс. Зерттеу, іздеу белсенділігі-баланың жаратылысына тән табиғи құбы-

лыс. Орта мектептерде баланың осындай қабілеттерін ашуда біршама жұмыстар, жобалар 

ұйымдастырылып отырады [1]. Дегенмен де, сол жұмыстарға дұрыс, әрі тиімді әдістер 

қолданылса, нақты критерийлер берілсе оқушы жобалары дұрыс нәтиже берері анық. 

Сондықтан, біз зерттеуімізді орта мектеп оқушыларының ғылыми жобалаларын қарастырып, 

талдап, сол жұмыстың дұрыс орындалу критерийлерін айқындап, тиімді тәсілдерді ұсынуды 

жөн көріп отырмыз. 

Жоғарыда айтылған тұжырымдар негізінде зерттеу жұмысымыздың мақсаты төмен-

дегідей тұжырымдалды: орта мектепте ұйымдастырылатын ғылыми жобаларды орындауда 

тиімді әдіс– тәсілдерді іздестіру және қолданысқа бағыттау. 

Зерттеу міндеттері:  

1. Оқушылардың функционалдық сауаттылығын арттыру аясында озық тәжірибелер 

мен әдістерді жинақтау 

2. Талдау және статистика жүргізу 

3. Критерийлерге сәйкес тиімді тәсілді іздестіру 

4. Ғылыми жоба орындауда дұрыс бағыттау 

Жоба әдісі – бұл Дальтон жоспарымен түсіндіріледі. Әйтсе де, Дж.Дьюдің өз шәкірті 

В.Х. Килпатрикпен бірлесе жасаған жұмыстарының жалғасы [2]. Ресейде бұл жобаны амери-

кандық педагогтармен бірелсе жасағандары белгілі. Ал, Канадалық педагогтардың айтуын-

ша, бала жұмыс мазмұнымен практикалық түрде кез-келген жасында тани алады. Тек ол 

үшін балаға тақырып бойынша жетекші сұрақтарды кезеңдермен қойылуы керектігі нақты 

көрсетілген. Шетел зертеулеріне сүйене келе жұмысымыздың өзектілігі Қазақстан орта мек-

теп білім алушыларының оқушы-жобаларын дұрыс, әрі нәтижелі жасауға қажетті критерий-

лер мен тәсілдерді жинақтап ұсыну болып отыр. Жұмысты бастамас бұрын мектептегі 8-11 

сынып оқушылары мен ата-аналарынан «Жобалық іс-әрекеттер» жайлы сауалнама аланып, 

талдау жасалуда. Бұл зерттеу оқушыны болашақта өз мамандығын дұрыс таңдауға септігін 

тигізеді деген ойдамыз. 

